
Annotatsiya:   Maqolada tibbiy  terminologiyada  prefiksatsiya  

tushunchasi  va lotin prefikslari  orqali anatomik  yoki  klinik  terminlar yasalishi 

va ularning o’z va ko’chma ma’nolari  haqida fikr yuritiladi.      Ma’no  

kengayishini,   yo’nalishni, vaqtni, joylashuvni, inkorni igodalab keladigan asosiy 

lotin  prefikslaridan ko’pgina misollar keltirilgan. Bu prefikslarni yoddan bilish  

anatomik  terminlarni  yasash  va  to’g’ri tarjima qila olishda muhim ahamiyatga 

ega . 

Kalit so’zlar:  lotin prefikslari,   anatomik  terminlar,  ma’nolari, tibbiy 

terminologiya 

 

Tibbiy terminologiyada terminlar so’z o’zagiga prefiks va suffikslarni 

qo’shish orqali yasaladi. Bu so’z yasovchi qo’shimchalardan biri prefikslardir. 

Prefiksatsiya usulida anatomik va klinik terminlar yasaladi.  Prefiks  

tilshunoslikda  “old  qo’shimcha” sifatida  e’tirof  etiladi.  Prefikslar odatda  vaqt,  

makon yoki  inkorni  ifodalaydi.  Prefiks  yakka  holda  kelsa, oxirida  defis (-) 

qo’yiladi. Prefiksatsiya (old  qo’shimcha)ni  asosga (o’zakka)  qo’shganda   ma’no 

o’zgarmaydi,  balki  ushbu  tushuncha   ma’no  kengayishini  (ustki, ostki,  orqa, 

oldingi),  yo’nalishni (yaqinlashish,  uzoqlashish),  vaqtni  (ilgari,  keyin), 

joylashuvni (aro, orasi, atrofi, yoni) yoki  inkor  etishni  ifodalab  keladi. Ba’zi  

prefikslarning  o’z  ma’nosi  asosida  ikkilamchi, ko’chma  ma’nolari yuzaga  

kelgan. Shu  tarzda  yunon  ko’makchisi  para (atrofi, yoni) da ko’chma ma’no  

“chekinish,  og’ish, ma’lum  hodisaning  tashqi  namoyon  mohiyatiga mos  

kelmaslk”, masalan:  paranasalis – burun  atrofi;  paramnesia (yun. mnesio – 

xotira) – xotira  buzilishi  va  yolg’on  xotiraning yuzaga  kelishi; paratyphus – 

yuqumli  turdagi turli xildagi  ichak kasalliklari bilan xarakterlanadi. 

Morfologiya  fani  sohalarida  qo’llaniladigan  tushunchalarda  AE (atama 

elementi) –prefikslar  o’z  ma’nosiga  ega.  Patologik  holatlar,  kasalliklar,  a’zo  

faoliyatining  buzilishlarini  ifodalovchi  terminlarda  esa  AE - prefikslar  

ikkilamchi  ma’nodda foydalaniladi, masalam  anat. hypogastrium – qorin  osti;  

pat. fiziol.  hypotonia - mushakning  yoki  kovak  a’zo  mushak  qavatining  tonusi  

tushishi va h. 

Anatomik  nomenklaturada  lotin  prefikslari,  patologik  anatomiya, 

fiziologiya,  klinik  fan  sohalarida  esa  yunon  prefikslari  ustunlikka  ega.  Biroq  

istisnolar ham uchrab  turadi:  epicranialis  - kalla  usti, epifascialis – fassiya  usti, 

endocervicalis – bo’yin  uchi va h.  

So’z  yasashda  muhim  o’rinni  egallaydigan va eng ko’p uchraydigan 

lotin  prefikslari  quyidagilar va bu prefikslar qarama-qarshi ma’noda  yoki 

antonim tarzida berilgan:  ad –yaqinlashtiruvchi;   adductio- yaqinlashtirish,  m. 

adductor- yaqinlashtiruvchi mushak; adducens- yaqinida;  ab-uzoqlashtiruvchi; 

abductio-uzoqlashtirish; abductor- uzoqlashtiruvchi; abducens-uzoqda;   intra- 

ichi; intraabdominalis-qorin ichiga; intravenosus-vena ichiga, intramuscularis-

mushak ichiga; intravascularis-tomir ichiga, intracranialis-kalla ichida;  

intracapsularis-kapsula ichida;  extra- tashqi;  extrauterinus-bachadon tashqarisi; 

extraaxillaris-qo’ltiq tashqarisi; extrabuccalis- lunj tashqarisi; extracapillaris- 

kapillyar tashqarisi, extraembryonalis- embrion tashqarisi; extramedullaris- miya 

tashqarisi; extramuralis- devor tashqarisi; infra, sub-osti;  submandibularis- 

pastki jag’ osti, subscapularis-kurak osti; sublingualis-til osti;  subarachnoidalis- 

to’rsimon parda osti;  subcorticalis-po’stloq osti;    subconjunctivalis- 

konyunktiva osti;  submucosus-shilliq parda osti; subaortalis-aorta osti; 

subclavius-o’mrov osti;   super, supra- ustki, usti; superior-yuqori; superciliaris-

qoshga oid;   suprasternalis -to’sh usti;  suprabasalis-bazal qavat usti; 

supraventricularis- qorincha usti; supraorbitalis- ko’s kossasi usti;  

supravesicalis- pufak usti;  suprarenalis-buyrak usti;   ante, prae – oldi, oldin;  

antenatalis- tug’ruqdan oldin;  anterior- oldingi;  antebrachium- bilak;  

antevasalis-tomir oldi; praeglaucoma-glaukomadan oldin; praecancerosus- 

saratondan oldin;  post-orqa, keyin;  postnatalis-tug’ruqdan keyin; postnasalis- 

burun orqasi, postembryonalis-embrionning rivojlanish davri; inter- oraliq, aro; 

interosseus- suyaklararo; interdentalis-tishlararo, intercostalis-qovurgalararo, 

intervertebralis-umurtqalararo; internationalis - xalqaro;  interalveolaris- 

alveolalararo; intermedius-oraliq; peri, para- yoni, o’rab turgan; peritoneum-

qorin bo’shlig’ini o’rab turgan parda; pericardium- yurakni o’rab turgan parda, 

periosteum- suyak ustki pardasi; periodontium- tishning   biriktiruvchi to’qimasi; 

paravesicalis-pufak yoni; parоdontium- tishni o’rab turgan to’qima;  

parasternalis-to’sh yoni, atrofi; paravesicalis- pufak atrofi; paravaginalis-qin 

atrofi; circum- aylanma; circumferencia-aylanma, doira;  circulatio-aylanma 

harakat;  trans- ko’chirib o’tkazish;  transversus-ko’ndalang;  ko’chirib o’tkazish; 

transplantatio- ko’chirib o’tkazish (a’zo);  haemotransfusio- qon quyish; 

transabdominalis-qorin orqali; retro-orqa; retrobuccalis-lunj orqasi;   re-qayta; 

reanimatio- jonlantirish; reabilitatio- qaytadan faoliyatni tiklash;   reconstructio- 

qayta ta’mirlash;  readaptatio- qayta moslashish; repititio- qayta-qayta takrorlash;   

con, com- bilan; connectivus- …bilan birikish; conjunctiva- ko’zning 

biriktiruvchi to’qimasi;  connectivus- biriktiruvchi, birikuvchi;  compressor-  

qisish, qisuvchi;  contra-qarshi, qarama-qarshi;  contra tussim- yo’talga qarshi;  

contra scabies- qichimaga qarshi;  contra lateralis- bir-biriga qarama-qarshi, 

perpendikulyar; in, im-ichida;  internus-ichki; injectio- dori yuborish ichiga 

(tomir); infectio- mikrob, infeksiya tushishi ichga,  ex-tashqi;  externus- tashqi; 

extremitas- tugallanadigan uchi; exhumatio- tuproqdan tashqari;   extirpatio- 

tashqariga chiqarish, olib tashlash;  im, in- kam yoki –siz; impotentia- 

bequvvatlik, immobilisatio- harakatsiz, impar- toq, juft emas;   imbalans-

balansning yo’qligi;   dis- taqsimlash;  disseminatio- tarqalish;  de, des- ajratib 

olish; desinfectio- zararli mikroblardan tozalash,  tozalash va h.  Shuningdek,  

lotin  prefikislari  lotincha  negizga qo’shiladi. Bu prefikslarni yoddan bilish yangi  

tibbiy terminlarni yasashda va terminlarni to’g’ri va sifatli tarjima qilishda muhim 

ahamiyat kasb etadi.   

